
GOUVÈNÈ CUOMO ANONSE GEN PRÈSKE 25 MILYON DOLA KI DISPONIB POU 
RANFÒSE SEKIRITE NAN ÒGANIZANSYON SAN BI LIKRATIF YO  

  
Finansman bati sou 43 milyon dola a nan sibvansyon Eta ki pral ede 362 

òganizasyon ak ranfòse 872 pwojè pou sekirize kominote yo kont krim rayisans  
  

Polis ak Divizyon Dwa Imen Eta a deplwaye yon nouvo fòmilè ki fè li pi fasil pou 
sinyale ensidans krim rayisans yo sou entènèt, patnè sou anons sèvis piblik  

   
Jodi a Gouvènè Kathy Hochul, nan Museum of Jewish Heritage (Mize Patrimwán Jwif) 
nan Battery Park City, te anonse disponiblite yon lòt 25 milyon dola pou ede 
òganizasyon san bi likratif yo amelyore sekirite etablisman yo pou pi byen pwoteje 
moun ki gen risk pou krim oswa atak rayisans yo akoz ideoloji yo, kwayans yo, oswa 
misyon yo. Disponib pou òganizasyon sa yo ki pa te deja resevwa finansman eta a pou 
objektif sa a, alokasyon an bati sou prèske 43 milyon dola ke yo te bay jodi a pou 362 
òganizasyon san bi likratif pou ede ranfòse enfrastrikti sekirite ak amelyore 
preparasyon kont atak krim rayisans potansyèl yo.  
  
"Fondamantalman, krim rayisans frape nan kè valè demokratik nou yo ak menase 
sabote prensip sosyete nou an menm", Gouvènè Hochul te deklare. "Lè nou ede 
òganizasyon san bi likratif sa yo pwoteje tèt yo kont zak vyolans lach sa yo, nou 
kontinye fè sekirite piblik yon pi gwo priyorite. Patizánri ak rayisans pa gen plas nan eta 
nou an, epi n ap fè tout sa ki depann de otorite nou pou pwoteje moun ki vilnerab yo 
kont moun ki ta atake yo akoz ideoloji yo, kwayans yo oswa misyon yo."  
  
O total, finansman eta a pral sipòte 872 pwojè atravè Eta a. Pwojè sa yo pral ranfòse 
sekirite nan sant kominotè yo, lekòl yo, mize yo, ak nan kan lajounen yo.  
  
Gouvènè Hochul te anonse tou jodi a yon fòmilè sinyalman sou entènèt elaji ki pral 
pèmèt Nouyòkè yo rapòte prejije ak ensidan rayisans ki rive nan Eta New York. Nouvo 
fòmilè sinyalman sou entènèt la amelyore kapasite koleksyon done ak ranfòse efò eta 
a pou swiv ak reponn ak zak rayisans ak diskriminasyon.  
  
Anons sa a vini pandan ensidan rayisman ak prejije kontinye nan tout eta a, anpil sible 
kominote Ameriken Jwif ak Azyatik yo ak kominote Zile Pasifik yo. Pandan ke kantite 
ensidan krim rayisans yo sinyale bay lapolis nan eta a reprezante yon ti fraksyon nan 
krim total yo, ensidan sa yo enpòtan paske yo alimante pèrèz nan tout kominote viktim 
lan.  

http://www.ny.gov/hatehasnohome


  
Otòn sa a, Divizyon Sèvis Jistis Penal la pral chèche pwopozisyon pou 25 milyon dola, 
ke yo prevwa k ap finanse apeprè 500 pwojè toupatou nan eta a. Òganizasyon san bi 
likratif yo ki te deja resevwa sibvansyon ka aplike pou yon nouvo sibvansyon pou 
ranfòse sekirite nan diferan etablisman yo.  
  
DCJS pral aksepte aplikasyon pou jiska 50,000 dola pou chak etablisman; chak 
òganizasyon ki kalifye ka soumèt jiska twa aplikasyon pou yon montan maksimòm ki 
se 150,000 dola a. Anplis de sa, moun ki te viktim krim rayisans ka resevwa sèvis 
dirèk, tankou konsèy, asistans legal sivil, planifikasyon sekirite, defans, abri ijans ak 
transpò, ki soti nan yon rezo 212 pwogram asistans viktim ki finanse pa Biwo Sèvis 
Viktim Eta a.  
  
43 milyon nan finansman yo te bay ak anonse jodi a administre pa Divizyon Sekirite 
Teritwa ak Sèvis pou Ijans (Division of Homeland Security and Emergency Services, 
DHSES) eta a. Prèske 30 milyon dola pral sipòte 608 pwojè nan kad Pwogram Sekirite 
Kominote yo kont Krim Rayisans (Securing Communities Against Hate Crimes 
Program) lan, e apeprè gen 13 milyon dola ki pral sipòte 264 pwojè nan Pwogram 
Sekirite Kominote yo kont Krim Rayisans lan pou lekòl ki pa piblik yo ak Pwogram Kan 
Lajounen yo.  
  
Kreye an 2017, Pwogram Sibvansyon Sekirize Kominote yo Kont Krim Rayisans lan 
bay finansman pou ranfòse mezi sekirite yo epi anpeche krim rayisans kont gadri ki pa 
gen bi likratif yo, sant kominote ak mize kilitirèl yo ki gendwa vilnerab akòz ideyoloji, 
kwayans, oswa misyon yo. Depi kòmansman pwogram lan, yo te sipòte plis pase 500 
pwojè konsa pou 25 milyon dola nan finansman Eta a.  
  
Nouyòkè ki viktim ensidan rayisans oswa prejije oswa ki temwen ensidan sa yo ka 
itilize nouvo fòmilè sou entènèt la pou sinyale enfòmasyon detaye sou ensidan an bay 
Gwoup Travay Kont Krim Rayisans (Hate Crimes Task Force) Eta New York la. Se 
Polis Eta New York (New York State Police) ak Divizyon Dwa Moun (Division of Human 
Rights) Eta New York k ap siveye fòmilè a lè yo soumèt li, se yo ki ka fè swivi pou 
detèmine si gen yon krim oswa yon zak diskriminasyon ki vyole Lwa Dwa Moun Eta 
New York ki te fèt.  
  
Fòmilè yo mete ajou a kolekte enfòmasyon sou kote, lè, ak nati ensidan an, ansanm ak 
motivasyon prejije yo sispèk la. Moun ki itilize fòm lan gen posiblite pou yo bay lòt 
enfòmasyon, tankou foto, videyo, oswa dokiman ki gen rapò ak ensidan an. Ansyen 
vèsyon fòmilè sinyalman sou entènèt Gwoup Travay Kont Krim Rayisans la pa te 
kolekte yon seri done estandatize sou chak ensidan an, epi nouvo fòmilè a pral pèmèt 
Gwoup Travay la devlope yon foto ki pi konplè sou ensidan rayisans ak prejije yo nan 
Eta New York.  
  
Nouvo fòmilè a aksesib sou aparèy mobil e li disponib an Anglè, ansanm ak dis lang ki 
kouvri pa politik aksè ak lang ke yo te elaji dènyèman nan tout eta a: Arab, Bengali, 
Chinwa, Kreyòl Ayisyen, Italyen, Koreyen, Polonè, Ris, Espanyòl, ak Yidich.  

Komisè Divizyon Sekirite Teritwa ak Sèvis Ijans Eta New York la, Patrick A. 
Murphy te deklare, "Yo rekonèt New York nan anbrase ak pwomosyon divèsite, 
sepandan, gen moun ak gwoup moun ki kontinye menase òganizasyon ki baze sou kilti 
yo ak kwayans yo. Finansman sa yo pèmèt òganizasyon san bi likratif yo pou solidifye 
etablisman yo epi ogmante sekirite pou ede pwoteje kont krim rayisans yo."  
  
Sipè-entandan Lapolis Eta New York la, Kevin P. Bruen, te deklare, "Krim ki gen 
rapò ak prejije ak diskriminasyon yo pa byenvini isit la nan Eta New York epi yo pa pral 
tolere y. Sekirite sila yo nou ap sèvi yo se priyorite prensipal nou. Ak finansman sa, 
ansanm nou pral travay pou pwoteje sila yo ki pi vilnerab epi ki anba risk pou kalite 
krim sa yo". Nou vle raple piblik la ke Polis Eta a pral mennen ankèt, nan tout limit 
lalwa jan sa posib, sou nenpòt moun ki atake yon moun oswa yon gwoup akoz ideyal 
yo."  
  
Senatè Liz Krueger te deklare, "Ogmantasyon twoublan nan krim rayisman ke nou 
deja wè atravè vil nou an, eta nou an, ak peyi nou an nan plizyè ane ki sot pase yo 
chire tisi ki lye sosyete divès nou an. Vyolans kont moun ki diferan de nou pa gen plas 
li nan yon demokrasi pliryalis. Mwen remèsye Gouvènè Hochul paske li bay sipò anplis 
pou ONG ki nan risk yo, epi paske li pran pozisyon kont vag rayisans k ap moute a."  
  

Senatè Toby Ann Stavisky te deklare, "Libète pou pratike relijyon san danje se youn 
nan pilye debaz nan peyi nou an. Libète sa a bezwen pwoteje, sitou an repons ak 
kanpay dezenfòmasyon jeneralize, ogmantasyon krim rayisans ak anti-semitism ki se 
yon flewo nan sosyete nou an. Mwen vle remèsye Gouvènè Hochul po=aske li debloke 
finansman enpòtan sa a pou òganizasyon sa yo ka asire ke yo pwoteje kont menas 
rayisans yo."  

  

Manm Asanble Nily Rozic te deklare, "Kòm vag konstan k ap moute kont antisemitis 
atravè New York vin yon vag rayisans ke ou pa ka nye, pa gen plas pou konplezans. 
Mwen felisite Gouvènè Hochul paske li pran mezi pou prevni ak adrese krim rayisans 
nan Eta New York. Nouvo finansman sekirite sa a ak fòmilè sinyalman amelyore yo 
pral kontribiye grandman pou kenbe Nouyòkè yo an sekirite. Nou pral kontinye pran 
aksyon jiskaske li klè yon fason enkontestab ke New York pa pral tolere rayisans."  
  
Eric S. Goldstein, Prezidan-Direktè Egzekitif Jeneral, UJA-Federation of New 
York , te deklare, "UJA-Federation of New York ap travay aktivman pou asire asirans 
ak sekirite dè milye enstitisyon jwif yo. Men, filantwopi pou kont li pa ka adrese defi 
aktyèl la, e nou rekonesan anpil pou pwogram sibvansyon sekirite pou òganizasyon 
san bi likratif Eta New York la. Nou remèsye Gouvènè Hochul ak Eta a pou anons 
pwogram sibvansyon 25 milyon dola li a, ki pral amelyore byennèt ak sekirite tout 
Nouyòkè yo yon fason sinifikatif."  
  
Maury Litwack, Direktè Jeneral Zafè Piblik, nan Orthodox Union, te deklare, 
"Aksyon Gouvènè Hochul jodi a demontre angajman fèm e solid li pou konbat rayisans 



nan tout eta New York. Nou akeyi deblokaj finansman sekirite a ak finansman 
sibvansyon adisyonèl ki pral ede pwoteje fanmi, kominote ak enstitisyon New York yo "  
  
Direktè Zafè Ekstèn pou Roman Catholic Diocese of Brooklyn (Dyosèz Katolik 
Womèn nan Brooklyn), ki se Vincent LeVien, te deklare, " Roman Catholic Diocese 
of Brooklyn sipòte finansman sa a pou ede pwoteje tout lekòl pawasyal ak tanp 
adorasyon yo. Nou kanpe men nan men ak tout lafwa nou pou asire ke lekòl pawasyal 
yo ak tanp adorasyon yo an sekirite."  
 

Divizyon Dwa Moun ak Lapolis Leta te tou mete tèt ansanm pou pwodwi yon nouvo 
anons sèvis piblik ki pral pase atravè platfòm medya sosyal plizyè ajans eta yo ak sou 
sit entènèt yo.  
  

Gideon Taylor, ki se Direktè Egzekitif Jeneral, JCRC nan New York, te deklare, 
"Konsèy Relasyon Kominotè Jwif (Jewish Community Relations Council, JCRC) yo nan 
New York rekonesan anpil anvè Gouvènè Kathy Hochul pou efò li fè paske li debloke 
sibvansyon Sekirize Kominote yo Kont Krim Rayisans yo. Anfen, dè santèn 
òganizasyon ki fè siksè, ki te soumèt aplikasyon yo nan prentan, an 2020, ka itilize 
lajan sa yo pou amelyore materèl sekirite, planifikasyon ak fòmasyon yo. Sa ki pi 
enpòtan, amelyorasyon yo pral ede pwoteje dè milye Nouyòkè.  
  
Raben Yeruchim Silber, Direktè Relasyon Gouvènmantal, nan Agudath Israel of 
America, te deklare, "Agudath Israel twouve li nan liy batay kont anti Semitis ak tout 
fòm rayisans lan depi twò lontan. Nou felisite Gouvènè Hochul paske li pran mezi 
kouraje jodi a. Finansman sa yo avèk èd Bondye pral kontribiye grandman pou pwoteje 
enstitisyon vilnerab nou yo."  
  
Scott Richman, Direktè Rejyonal Anti-Defamation League NY/NJ, te deklare, "Nou 
te frisonnen dèske nou te prezan nan aparisyon Gouvènè Hochul jodi a nan Museum 
of Jewish Heritage la. Ogmantasyon anonse pa Gouvènè nan finansman pou sekirite 
kont krim rayisans pou òganizasyon san bi likratif yo ak yon sistèm sinyalman krim 
rayisans se etap esansyèl pou Eta New York asire ke li vin #NoPlaceforHate (Pa gen 
Plas pou Rayisans). Nou pa ka tann pou travay avèk Gouvènè Hochul ak lòt moun ki 
gen enterè nan inisyativ sekirite yo ak adrese sinyalman ensidan."  
  
Konfòmeman ak lwa Eta New York, yon moun komèt yon krim rayisans lè li poze kèk 
zak pandan li ki sible viktim lan akòz yon pèsepsyon oubyen yon kwayans sou ras, 
koulè, peyi orijin, zansèt, sèks, relijyon, pratik relijye, laj, andikap oswa oryantasyon 
seksyèl li, oubyen lè yo komèt kèk zak akoz pèsepsyon oubyen kwayans sa. Yo ka 
komèt krim rayisans kont yon moun, kont yon gwoup moun, oubyen kont pwopriyete 
prive oswa piblik.  

  
Divizyon Dwa Moun Eta New York la - lwa kont diskriminasyon eta a ki pi ansyen nan 
peyi a - entèdi diskriminasyon nan travay, lojman, akomodasyon piblik, kredi, ansanm 
avèk lòt jiridiksyon, ki baze sou laj, ras, peyi orijin, sèks, oryantasyon seksyèl, estati 

matrimonyal, andikap, estati militè, sous revni legal, avèk lòt klas presi. Se Divizyon 
Dwa Moun Eta New York ki fè aplike Lwa sou Dwa Moun lan.  
  
Te gen yon ogmantasyon eksponansyèl nan ensidan rayisans ak prejije ki sible 
Ameriken Azyatik ak Zile Pasifik nan Eta New York ak toupatou nan nasyon an nan 
ane ki sot pase a. Yon rapò resan te dokimante prèske 4,000 ensidan atravè nasyon 
an depi kòmansman pandemi COVID-19 la an mas 2020.  
  
An mas 2021, Divizyon Dwa Moun te òganize yon fowòm vityèl piblik ki te reyini lidè 
kominotè yo pou diskite sou enpak atak sa yo nan tout eta a. Bidjè 2022 ki te pibliye a, 
ke yo te siyen an avril 2021, te genyen dè milyon dola nan finansman pou sipòte 
òganizasyon kominotè yo k ap konbat diskriminasyon kont Ameriken Azyatik ak Zile 
Pasifik yo.  
  
Liy dirèk la, 1-877-NO-HATE-NY, disponib tou pou Nouyòkè yo ka rele pou rapòte yon 
krim rayisans oswa si yo gen konesans sou yon potansyèl atak prejije. Pou rapòte lòt 
pwoblèm prejije oswa diskriminasyon, vizite sit entènèt Divizyon Dwa Moun Eta New 
York la isit la, rele 1-888-392-3644, oswa voye mesaj tèks HATE (RAYI) nan 81336. Si 
ou pè pou sekirite ou oswa sekirite lòt moun yo, rele 911 imedyatman.  
  

###  

 
Lòt nouvèl disponib sou sit www.governor.ny.gov 

